
Reguleringsplan gang- og sykkelveg Rød - kryss ved veg til Løvika - tolking 
av vedtak i k-sak 62/14  
 

Rådmannen si tilråding: 
Saka vert lagt fram for kommunestyret utan tilråding.  
 

Saksprotokoll i Kommunestyret - 15.10.2015  
 

Behandling 
Plansjef  Kjell Lode orienterte 
 
Ordførar Bernhard Riksfjord sette fram følgjande forslag: 
Det visast til beskrivinga, blant anna under utgreiing side 20, i saksframlegget.  Og konklusjon, 
der innhenta uttale frå Statens vegvesen Region Midt, kollektivseksjonen i Møre og Romsdal, 
fylkeskommunen og Aukra Auto  bygd på punkt 2, ikkje kan tilrådast. 
 
Forslag til vedtak:  
Kommunestyret viser til pkt. 1 og 2 i vedtaket i K-sak 62/14 og stadfestar  med dette punkt. 1. 
 
Kommunestyret opphevar samstundes vedtaket i punkt. 2, på grunn av det som kjem fram 
under utgreiing og konklusjon i saksframlegget 
 
Forslaget frå ordførar Bernhard Riksfjord vart vedtatt med 16 mot 5 stemmer 
 

Vedtak 
Kommunestyret viser til pkt. 1 og 2 i vedtaket i K-sak 62/14 og stadfestar  med dette punkt. 1. 
 
Kommunestyret opphevar samstundes vedtaket i punkt. 2, på grunn av det som kjem fram 
under utgreiing og konklusjon i saksframlegget 



 
 
 
 
 
Vedlegg 
1 Plankart sist revidert 09.09.2015 
3 Planomtale sist revidert 10.06.2014 
4 Føresegner sist revidert 11.06.2014 
5 Innkomne merknader etter høring 
6 Dokument knytt til arkeologisk registrering 
7 Barnetråkk registrering 2012 
8 Innspill om plassering av busskur og kommunens svar 
9 Brev til Statens vegvesen angåande busslommer og svar 
10 Tilbakemelding frå Aukra Auto angåande busslommer 
10 Tilbakemelding frå kollektivseksjonen i MRFK angåande busslommer 
11 Særutskrift DRA sak 51/13 
 
 
Særutskrift: Etter adresseliste 

Bakgrunn: 
“Reguleringsplan for gang- og sykkelveg Rød - kryss ved veg til Løvika”, 
var til eigengodkjenning i kommunestyret i møte den 04.09.2014, under sak 62/14. 
Representanten Håkon Inge Sporsheim sette fram eit tilleggsforslag (punkt 2) som vart 
samrøystes vedteke. Samla vedtak lyder:  
 

1. “Kommunestyret viser til plan- og bygningslova § 12-12, og godkjenner 
Reguleringsplan for gang- og sykkelveg Rød-kryss ved veg til Løvika, slik det går fram 
av plankart med tilhøyrande føresegner sist revidert 11.06.2014. 

 
2. Busslomme tegnet inn på vestsiden av fylkesvei flyttes over til motsatt side der 

gangveien kommer. Busslommen lages så stor at den kan tilpasses av- og påstigning på 
bussen i begge retninger. Busskur plasseres hensiktsmessig med hensyn til vær og vind. 
Busskur som i dag er plassert på utsiden av Hellegota, flyttes til Rød, i område der Ole 
Albert Dale bor. (Flere barn går på bussen der.)” 

 

Utgreiing: 
Punkt 2 i vedtaket står i nokon grad i motstrid til punkt 1. Første punkt slår fast at 
reguleringsplanen er godkjent med plankart og føresegner. Andre punkt viser til ei anna 
planløysing for busslommer. Denne har ikkje vore vurdert i planarbeidet tidlegare, og ho har 
ikkje vore på høyring. Endringa, isolert sett, har eit slikt omfang at ho etter plan- og 
bygningslova krev ny høyring. Rådmannen har vald å toke vedtaket på følgjande måte: Første 
del av vedtaket har godkjent reguleringsplanen med dei føresetnadane som ligg i 
plandokumenta. For avklaring av punkt 2 har rådmannen undersøkt korleis den alternative 
planløysinga for busslommene blir vurdert av busselskapet, samferdsleavdelinga i 
fylkeskommunen og Statens vegvesen.  
 
I brev til Statens vegvesen Region Midt, datert 16.01.2015, viste kommunen til vedtaket i 
kommunestyret, og bad om ei tilbakemelding på om dette var ei løysing som kunne aksepterast. 



I svarbrevet datert 20.01.2015 vart det tilrådd at kommunen tok kontakt med kollektivseksjonen 
i Møre og Romsdal fylkeskommune for uttale.  
 
27.01.2015 sende kommunen brev til kollektivseksjonen i Møre og Romsdal fylkeskommune. 
Svaret mottok kommunen 01.09.2015. I svaret er fylkeskommunen, på generelt grunnlag, 
skeptiske til einsidige tovegs haldeplassar av di desse vert for små for sikker manøvrering av 
bussar. I tillegg gir slike løysingar ei meir komplisert og uoversiktleg trafikkavvikling på 
haldeplassen, både for gåande og køyrande. I samtale på telefon med kollektivseksjonen, vart 
kommunen tilrådd å velje den opphavlege plasseringa av busslomma for nordgåande trafikk. 
Denne løysinga gir best oversikt av trafikkbilete, og tener kollektivtrafikken på ein god måte. 
 
29.01.2015 hadde planavdelinga eit møte med Aukra Auto som har ansvar for busstransporten i 
området. I møtet vart vedtaket i kommunestyret lagt fram. I svar mottatt på e-post same dag, 
uttrykte Aukra Auto at dei ikkje støtta forslaget med ei busslomme som var tenkt å tene begge 
køyreretningar, men at dei i staden støtta ei løysing der begge busslommene var (tosidig) 
plassert sør for krysset mot Løvika. 
 
Rådmannen seier seg lei for at avklaringa i denne saka har teke tid. Mykje av tidsbruken 
skuldast seint svar frå kollektivseksjonen i fylkeskommunen.  
 
Konklusjon: 
Kommunen har innhenta uttale frå Statens vegvesen Region Midt, kollektivseksjonen i Møre og 
Romsdal fylkeskommune og Aukra Auto knytt til punkt 2 i vedtaket i k-sak 62/14. Alle 
tilbakemeldingane er vedlagt saka, og konklusjonen er at planløysing bygd på punkt 2, ikkje er 
tilrådd.  Ut frå dette vil rådmannen rå til at den opphavelege planløysinga, godkjent i punkt 1 i 
k-sak 62/14, blir stadfesta og punkt 2 blir oppheva.  
 
Rådmannen har ingen sjølvstendig tilrådingsrett overfor kommunestyret. Dette følgjer av 
kommunelova § 39 og kommunen sitt delegeringsreglement. Difor blir saka lagt fram utan eit 
formelt forslag til vedtak. Dersom kommunestyret finn å kunne støtte avklaringa i høve punkt 2, 
bør ein vedta å oppheve dette punktet. 
 
 
 
 
Ingrid Husøy Rimstad        Kjell Lode 
Rådmann Plansjef 

